Nafarroako Parlamentuko Sustapen Batzordeak, 2014ko apirilaren 25ean egindako bileran, ondoko erabakia onetsi zuen: “Erabakia. Horren bidez, Nafarroako Gobernua premiatzen da finantza ditzan 51. jarduketaren barruan –NA-160 errepidearen Tuterako sarbideak– dagoen biribilgunea egiteko behar diren obrak”.

Legebiltzarreko Erregelamenduko 114. artikuluan ezarritakoa betez, aipatu erabakia Nafarroako Parlamentuko Aldizkari Ofizialean argitara dadin agindu dut. Honakoa du testua:

«Nafarroako Parlamentuak Nafarroako Gobernua premiatzen du finantza ditzan Nafarroako Errepideen III. Plan Zuzendarian (2010-2015) aurreikusitako 51. jarduketako biribilgunea egiteko beharrezkoak diren obrak –NA-160 errepideko Tuterarako sarbideak–, plan horretan sartutako eta aurreikusitako jarduketa bat izateagatik.

Gastu horri ekiteko beste aurrekontu-kontusailik ez balego, Nafarroako Gobernuaren 2014rako luzatutako aurrekontuetan dagoen “Luzapen-funtsa” izenekoarekin egin dadila iradokitzen dugu.»

